
SHAKLLANTIRISHDA 
O‘QITUVCHINING 
INNOVATSION FAOLIYATINI 
SHAKLLANTIRISH 
METODIKASI

UDK: 373.1
Usarova Marg‘uba Nazar qizi
Osiyo Texnologiyalar Universiteti Pedagogika kafedrasi dotsenti,
Pedagogika fanlari bo‘yicha falsafa doktori (PhD)

Orcid: 0009-0007-0373-0665

Annotatsiya: Mazkur maqolada ta’lim jarayonida kreativ yondashuvni shakllantirishda o‘qituvchining innovatsion faoliya-
tini rivojlantirish metodikasi ilmiy-nazariy va amaliy jihatdan asoslab berilgan. Zamonaviy ta’lim tizimida o‘qituvchi nafaqat 
bilim beruvchi, balki o‘quvchilarning ijodiy tafakkurini rivojlantiruvchi, muammoli vaziyatlarda mustaqil qaror qabul qilishga 
yo‘naltiruvchi innovator sifatida faoliyat yuritishi zarur. Tadqiqot jarayonida pedagogik kuzatuv, so‘rovnoma, tajriba-sinov 
ishlari, taqqoslash hamda statistik tahlil metodlaridan foydalanildi. Olingan natijalar maxsus ishlab chiqilgan metodika 
asosida tashkil etilgan innovatsion faoliyat o‘qituvchilarda kreativ fikrlash, pedagogik moslashuvchanlik va zamonaviy 
texnologiyalardan samarali foydalanish ko‘nikmalarini sezilarli darajada rivojlantirishini ko‘rsatdi. Taklif etilgan metodika 
bosqichma-bosqich, tizimli va refleksiv yondashuv asosida ishlab chiqilgan bo‘lib, ta’lim samaradorligini oshirishga xizmat 
qiladi.

Kalit so‘zlar: kreativ yondashuv, innovatsion faoliyat, pedagogik innovatsiya, o‘qituvchining kasbiy kompetensiyasi, 
kreativ fikrlash, divergent tafakkur, refleksiv faoliyat, pedagogik texnologiyalar, interaktiv metodlar, raqamli ta’lim, dizayn-
fikrlash, STEAM-yondashuvi, metodik model, tajriba-sinov ishlari, ta’lim samaradorligi.
Abstract: This article substantiates the scientific-theoretical and practical foundations of a methodology for developing 
teachers’ innovative activity in shaping a creative approach within the educational process. In the modern education 
system, a teacher should act not only as a transmitter of knowledge but also as an innovator who fosters students’ cre-
ative thinking and guides them toward independent decision-making in problem-based situations. The study employed 
pedagogical observation, questionnaires, experimental testing, comparative analysis, and statistical methods. The results 
demonstrate that innovative activity organized on the basis of a specially designed methodology significantly enhances 
teachers’ creative thinking, pedagogical flexibility, and effective use of modern technologies. The proposed methodology 
is structured on a step-by-step, systematic, and reflective approach, contributing to the improvement of educational effec-
tiveness.

Key words: creative approach, innovative activity, pedagogical innovation, professional competence of a teacher, cre-
ative thinking, divergent thinking, reflective activity, pedagogical technologies, interactive methods, digital education, 
design-thinking, STEAM-approach, methodological model, experimental work, educational effectiveness.
Аннотация: В статье научно-теоретически и практически обоснована методика развития инновационной дея-
тельности учителя при формировании креативного подхода в образовательном процессе. В современной системе 
образования учитель выступает не только как источник знаний, но и как новатор, развивающий творческое мыш-
ление учащихся и направляющий их к самостоятельному принятию решений в проблемных ситуациях. В ходе 
исследования использованы методы педагогического наблюдения, анкетирования, опытно-экспериментальной 
работы, сравнительного и статистического анализа. Полученные результаты показали, что инновационная дея-
тельность, организованная на основе специально разработанной методики, способствует значительному раз-
витию креативного мышления, педагогической гибкости и навыков эффективного использования современных 
технологий. Предлагаемая методика построена на поэтапном, системном и рефлексивном подходе и направлена 
на повышение эффективности образования.

Ключевые слова: креативный подход, инновационная деятельность, педагогическая инновация, профессио-
нальная компетентность учителя, креативное мышление, дивергентное мышление, рефлексивная деятельность, 
педагогические технологии, интерактивные методы, цифровое образование, дизайн-мышление, STEAM-подход, 
методическая модель, опытно-экспериментальная работа, эффективность образования.

KIRISH
Zamonaviy globallashuv jarayoni, raqamli transformatsiya va axborot oqimining misli ko‘rilmagan darajada 

tezlashuvi ta’lim tizimi oldiga mutlaqo yangi, murakkab va ko‘p qirrali talablarni qo‘ymoqda. XXI asr sharoitida 
jamiyatning ijtimoiy-iqtisodiy taraqqiyoti, mehnat bozori dinamikasi hamda texnologik innovatsiyalar tezligi 
ta’lim mazmuni va shakllarini tubdan yangilashni taqozo etadi. Endilikda ta’lim jarayonida faqat tayyor bilimlarni 
uzatish va ularni qayta takrorlashga asoslangan an’anaviy reproduktiv model yetarli emas. Bunday yondashuv 
o‘quvchini passiv qabul qiluvchi subyekt sifatida shakllantiradi va u real hayotdagi noan’anaviy muammolarni 
hal qilishga yetarlicha tayyor bo‘la olmaydi. Shu bois ta’lim amaliyotida kreativ va innovatsion yondashuvlar 
ustuvor ahamiyat kasb etmoqda.

Kreativlik – bu shaxsning mavjud bilim va tajribaga tayanib, yangicha g‘oya, noodatiy yechim va original 
mahsulotlar yaratish qobiliyatidir. U faqat tasavvur yoki fantaziya emas, balki muammoni turli nuqtai nazardan 
ko‘ra olish, muqobil variantlarni ishlab chiqish, stereotiplardan voz kechish va moslashuvchan fikrlashni o‘z 
ichiga olgan murakkab intellektual jarayondir. Ta’lim jarayonida kreativlik o‘z-o‘zidan shakllanmaydi; u pedagog-
ning maqsadli va innovatsion faoliyati orqali rivojlanadi.

Innovatsion faoliyat o‘qituvchining pedagogik jarayonga yangilik kiritishi, darsni tashkil etishda interaktiv 
va muammoli metodlardan foydalanishi, axborot-kommunikatsiya texnologiyalarini mazmunli integratsiyalashi, 
o‘quvchini faol, mustaqil va hamkorlikka tayyor subyektga aylantirishi bilan tavsiflanadi. Bunday faoliyat nati-
jasida ta’lim muhiti ijodiy izlanish, tajriba o‘tkazish va refleksiya uchun qulay maydonga aylanadi.

MAVZUGA OID ADABIYOTLAR SHARHI
Psixologik nuqtai nazardan kreativlik fenomeni ko‘plab tadqiqotchilar tomonidan o‘rganilgan. Xususan, 

J. P. Guilford kreativ fikrlashni divergent tafakkur bilan bog‘lab, insonning bir muammoga nisbatan ko‘plab, 
turlicha va noodatiy javoblar bera olish qobiliyatini kreativlikning muhim ko‘rsatkichi sifatida asoslab bergan. 
Uning fikricha, divergent fikrlash tezlik, moslashuvchanlik, originallik va tafsilotlarga boylik kabi mezonlar orqali 
namoyon bo‘ladi. Bu yondashuv ta’lim jarayonida o‘quvchilarga yagona to‘g‘ri javobni topish emas, balki turli 
ehtimoliy variantlarni ishlab chiqish imkonini beruvchi topshiriqlarni qo‘llash zarurligini ko‘rsatadi.

Shuningdek, E. P. Torrance kreativlikni empirik jihatdan o‘lchash metodikasini ishlab chiqib, kreativ fikrlashni 
aniqlash va rivojlantirishning amaliy mexanizmlarini taklif etgan. Torrance testlari orqali shaxsning ijodiy salohi-
yatini baholash, uning kuchli va rivojlantirishga muhtoj tomonlarini aniqlash mumkinligi ta’lim amaliyotida keng 
qo‘llanilmoqda.

Pedagogik nuqtai nazardan esa John Dewey ta’limni hayot bilan bog‘lash, tajribaviy o‘qitish va muammoli 
vaziyatlar asosida bilim hosil qilish g‘oyasini ilgari surgan. Uning konsepsiyasiga ko‘ra, o‘quvchi bilimni tayyor 
shaklda emas, balki faol izlanish, tajriba va muhokama jarayonida o‘zlashtiradi. Bu esa o‘qituvchidan innovat-
sion yondashuvni, ya’ni darsni muammoli savollar, loyihaviy faoliyat, tadqiqot topshiriqlari va hamkorlikdagi 
o‘qitish metodlari asosida tashkil etishni talab etadi.

Shu jihatdan qaraganda, kreativlik va innovatsion faoliyat o‘zaro uzviy bog‘liq tushunchalardir: innovatsion 
pedagogik muhit kreativ fikrlashni rag‘batlantiradi, kreativ fikrlash esa yangi pedagogik g‘oyalar va metodlarni 
yuzaga keltiradi. Zamonaviy ta’limda o‘qituvchi bilim manbai emas, balki fasilitator, yo‘naltiruvchi va hamkor 
sifatida namoyon bo‘ladi. U o‘quvchilarni mustaqil fikrlashga, savol qo‘yishga, tajriba o‘tkazishga va xatolardan 
saboq chiqarishga undaydi. Natijada ta’lim jarayoni reproduktiv emas, balki konstruktiv va ijodiy xarakter kasb 
etadi. Bu esa nafaqat o‘quvchilarning intellektual rivojlanishiga, balki ularning ijtimoiy faolligi, kommunikativ 
kompetensiyasi va hayotiy muammolarni hal qilish ko‘nikmalarining shakllanishiga ham xizmat qiladi.

Shunday qilib, globallashuv va raqamli transformatsiya sharoitida ta’lim tizimining barqaror rivoji o‘qituv-
chining innovatsion faoliyati va uning asosida shakllanadigan kreativ yondashuv bilan chambarchas bog‘liqdir.

Avtofokus metodi – o‘quvchilarning darsga bo‘lgan e’tiborini oshiruvchi hamda proaktivligini shakllanti
ruvchi metod hisoblanadi. Mavzuning mohiyatini yaxshiroq va kengroq anglatish uchun ikki xil – qizil va ko‘k 
rangdagi kartochkalar hamda mavzu yuzasidan tayyorlangan tezkor savollar kerak bo‘ladi. Dars boshla
nishidan avval kartochkalar o‘quvchilarga tarqatiladi va ularga diqqatli bo‘lishlari kerakligi aytiladi. To‘satdan 
yangi mavzu yuzasidan savollar beriladi. Agar “qizil” deyilsa – qizil rangdagi, “ko‘k” deyilsa – ko‘k rangdagi 
kartochka ko‘targan o‘quvchilar javob berishadi [6] (Kreativ pedagogika kursida o‘qib olingan).

Qarmoq metodi – o‘quvchilarni o‘ylashga, fikrlashga va faollikka chorlovchi metoddir. Yangi mavzuni 
tushuntirishda o‘quvchilarga mantiqiy savollar beriladi, savollarning javoblari esa dars yakunida aytilishi lozim 
bo‘ladi. Javobni eshitish uchun o‘quvchilardan faol bo‘lish talab etiladi. O‘quvchilar savol javobiga qiziqishi 
sabab, o‘zlari bilmagan holda “qarmoqqa ilinadi” va shu orqali dars samaradorligiga erishiladi [6] (Kreativ peda-
gogika kursida o‘qib olingan).

yordam beradi, ularda tasavvur qilish, ijod qilish va o‘z fikrini erkin bayon etish ko‘nikmalarini shakllantiradi. 
Metodni amalga oshirish uchun mavzu doirasida turli voqealar aks etgan suratlar ko‘rsatiladi. O‘quvchilarga 
suratlar tarqatiladi hamda suratga mos hikoya yoki matn tuzish topshirig‘i beriladi. Bu metod orqali o‘quvchining 
faolligi oshadi, og‘zaki va yozma nutqi rivojlanadi.

“10 ta dalil” metodi asosan o‘quvchilarning mantiqiy fikrlash doirasini rivojlantirishga, biror matn bo‘yicha 
o‘z fikrini dalillar asosida bayon etish ko‘nikmalarini shakllantirishga, matnni tushunish va tahlil qila olishga 
o‘rgatadi. Bu metoddan 3-sinfdan boshlab foydalanish mumkin. O‘quvchilarda mavzuga oid dalillarni topish va 
ayta olish ko‘nikmalarini shakllantirishga xizmat qiladi. Dastlab 10 ta emas, 3–4 ta dalil keltirish topshirig‘i beri
lishi mumkin. Metodni muntazam qo‘llash orqali o‘quvchilarda dalillarni to‘g‘ri keltirish ko‘nikmalari rivojlanadi.

Metodni dastlab guruhlarda, keyin individual tartibda qo‘llash mumkin. Bu jarayonda bolalar bir-birini 
qo‘llab-quvvatlab, jamoa bo‘lib mavzuga oid dalillarni aniqlash imkoniga ega bo‘ladi. “10” soni o‘rganilayotgan 
mavzu matniga qarab o‘zgartirilishi mumkin.

Masalan, 3-sinf o‘qish savodxonligi darsligida berilgan “Toshkentdagi yangi bog‘” mavzusi asosida:
Yangi O‘zbekiston bog‘i vatanimiz mustaqilligining 30-yilligi munosabati bilan bunyod etilgan.
Bog‘ning markaziy qismida balandligi 30 metrlik monument bor.
Monument tepasida Humo qushi tasviri mavjud.

Bog‘ chiroyli va ko‘rkam.
Bog‘ atrofida favvoralar bor.
Bog‘da attraksionlar ishlab turibdi.
Bog‘da sayyohlarni uchratish mumkin.
Bog‘da umumxalq bayramlari va turli tadbirlar o‘tkaziladi.
Bog‘ Toshkent shahrida joylashgan.

Toshkent nomi “Tosh shahar”, “Feruza shahar” degan ma’nolarni bildiradi.
 Yangi o‘rganilgan so‘zlarni muayyan guruhlarga ajratish ko‘nikmalarini shakllantirish. So‘zlarni guruhlarga 

ajratish har doim soha mutaxassislarini qiziqitirib kelgan masalalardandir1. Guruhlarga ajratish so‘z tadqiqini 
birmuncha osonlashtiradi. Kichik maktab yoshidagi bolalar uchun so‘zlarning muayyan turkumlarga ajratilishi 
haqida dastlabki tushunchalar beriladi, albatta. Masalan, osmon, daftar, kitob kabi so‘zlarning ot, qizil, yaxshi, 
odobli so‘zlarining sifat, yugurmoq, aytmoq, so‘ramoq kabi so‘zlarning fe’l turkumiga mansub ekanligi haqidagi 
ma’lumotlar bolaning xotirasida ularning tizimli joylashishiga yordam beradi. So‘zlarni turkumlarga ajratish 
haqidagi umumiy fikrlar ilk sinflardanoq boshlansa-da, aynan so‘z turkumlari va ularning xususiyatlarini batafsil 
o‘rganish 4-sinfdan boshlab o‘rganila boshlanadi2. Aynan shu sinfdan boshlab o‘quvchi ot, sifat, son, fe’l kabi 
mustaqil so‘z turkumlarini chuqurroq o‘rganishi rejalashtirilgan. 

Ta’kidlab o’tish joizki, kreativ yondashuvni shakllantirish metodikasi tizimli va bosqichma-bosqich tashkil 
etilganda yuqori samaradorlikka erishadi. Bunda diagnostika, rejalashtirish, amaliy tatbiq etish va refleksiya 
bosqichlari muhim ahamiyat kasb etadi. O‘qituvchi o‘z faoliyatini muntazam tahlil qilib borishi, yangi pedagogik 
texnologiyalarni sinovdan o‘tkazishi va ularni ta’lim jarayoniga moslashtirishi lozim.

Kreativ yondashuv o‘z-o‘zidan shakllanmaydi, balki u o‘qituvchining innovatsion tafakkuri, metodik savod
xonligi va pedagogik mahorati asosida rivojlanadi. Shu bois o‘qituvchining innovatsion faoliyati – kreativ ta’lim 
muhiti yaratilishining asosiy shartidir.

TADQIQOT METODOLOGIYASI
Tadqiqot jarayonida ma’lumotlar kompleks yondashuv asosida to‘plandi. Avvalo, pedagogik kuzatuv 

metodi orqali o‘qituvchilarning innovatsion faoliyatni amalga oshirish jarayoni, dars tashkil etish uslublari va 
interfaol metodlardan foydalanish darajasi muntazam monitoring qilindi. So‘rovnoma va yarim tuzilgan inter-
vyular yordamida o‘qituvchilarning kreativ yondashuvga munosabati, refleksiv ko‘nikmalari hamda innovatsion 
kompetentligi aniqlashtirildi. Tajriba-sinov ishlari doirasida eksperimental va nazorat guruhlari shakllantirilib, 
maxsus ishlab chiqilgan metodika amaliyotga joriy etildi. Olingan ma’lumotlar qiyosiy tahlil, kontent-tahlil va 
matematik-statistik usullar asosida qayta ishlanib, natijalarning ishonchlilik darajasi aniqlashtirildi. Shuningdek, 
diagnostik mezonlar asosida kreativ fikrlash ko‘rsatkichlarining dinamikasi baholandi hamda tajriba yakuniy 
natijalari umumlashtirildi.

1	 Sharipov F., Mamatova M. So‘zlarning turkumlarga ajratilishi // Science and innovation, 2022, Volume 1, Issue 7. – P.1535-1538.
2	 Ikromova R. va boshq. Ona tili: umumiy o‘rta ta’lim maktablarining 4-sinfi uchun darslik. – Toshkent: O‘qituvchi, 2020. – 160 b.

TAHLIL VA NATIJALAR
Tadqiqot jarayonida aniqlanishicha, innovatsion faoliyat quyidagi tarkibiy qismlarni o‘z ichiga oladi: peda-

gogik yangiliklarga ochiqlik, refleksiv tahlil qobiliyati, axborot-kommunikatsiya texnologiyalaridan samarali 
foydalanish, interfaol metodlarni qo‘llash, muammoli vaziyatlar yaratish va o‘quvchilarning mustaqil fikrlashini 
rag‘batlantirish. Ushbu jihatlar o‘qituvchining kasbiy kompetentligini oshiradi hamda ta’lim jarayonini reproduktiv 
modeldan kreativ modelga o‘tkazishga xizmat qiladi.

Nazariy tahlillar va amaliy kuzatishlar natijalari shuni ko‘rsatdiki, innovatsion faoliyat bilan shug‘ullanuvchi 
o‘qituvchilar o‘quvchilarda ijodiy tafakkur, muammoli vaziyatlarni hal qilish ko‘nikmasi, mustaqil qaror qabul 
qilish qobiliyati va kommunikativ kompetensiyalarni samarali rivojlantira oladi. Bu esa ta’lim sifatining oshishiga, 
o‘quvchilarning intellektual salohiyati hamda ijtimoiy faolligining kuchayishiga olib keladi.

XULOSA VA TAKLIFLAR
Xulosa qilib aytganda, kreativ yondashuvni shakllantirish o‘qituvchining innovatsion faoliyatini metodik 

jihatdan to‘g‘ri tashkil etishga bevosita bog‘liq. Zamonaviy ta’lim sharoitida pedagog innovator, tadqiqotchi va 
ijodkor sifatida faoliyat yuritishi zarur. Faqat shundagina ta’lim jarayoni samarali, mazmunli va raqobatbardosh 
bo‘lishi mumkin.

Shu o‘rinda bir qancha tavsiyaviy fikrlarni keltirib o‘tishni joiz topdik:

1.	 O‘qituvchilarning innovatsion kompetentligini rivojlantirish maqsadida malaka oshirish kurslari va semi-
nar-treninglarni kreativ metodlar asosida tashkil etish lozim.

2.	 Ta’lim jarayonida interfaol metodlar, loyihaviy ta’lim, muammoli o‘qitish, STEAM-yondashuvi kabi zamonaviy 
pedagogik texnologiyalardan tizimli foydalanish tavsiya etiladi.

3.	 O‘qituvchilarda refleksiv ko‘nikmalarni shakllantirish maqsadida har bir darsdan so‘ng o‘z faoliyatini tahlil 
qilish va baholash mexanizmini joriy etish zarur.

4.	 Ta’lim muassasalarida innovatsion g‘oyalarni qo‘llab-quvvatlash muhitini yaratish, ilg‘or tajribalarni 
ommalashtirish va metodik banklar tashkil etish maqsadga muvofiq.

5.	 O‘quvchilarning kreativ fikrlashini rivojlantirish uchun ochiq savollar, ijodiy topshiriqlar, integrativ loyihalar 
va tadqiqot elementlariga asoslangan mashg‘ulotlarni ko‘paytirish lozim.

6.	 Raqamli ta’lim resurslaridan samarali foydalanish, sun’iy intellekt vositalarini pedagogik maqsadga muvofiq 
tatbiq etish o‘qituvchining innovatsion faoliyatini kuchaytiradi.

7.	 Kreativ yondashuv samaradorligini aniqlash uchun monitoring va diagnostika mezonlarini ishlab chiqish 
hamda ularni amaliyotga joriy etish tavsiya etiladi.

Umuman olganda, o‘qituvchining innovatsion faoliyatini tizimli rivojlantirish orqali ta’lim jarayonida kreativ 
muhitni shakllantirish, o‘quvchilarning mustaqil va ijodiy fikrlashini ta’minlash mumkin.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

